
B 3233

A.L. 454 tal-2020

ATT DWAR L-IPPJANAR TAL-IŻVILUPP
(KAP. 552)

Regolamenti tal-2020 li jemendaw ir-Regolamenti dwar 
l-Ippjanar tal-Iżvilupp (Proċedura ta’ Applikazzjonijiet u

d-Deċiżjoni Relattiva)

BIS-SAĦĦA tas-setgħat mogħtija bl-artikoli 84 u 85 tal-Att dwar
l-Ippjanar tal-Iżvilupp, il-Ministru għall-Ambjent, it-Tibdil fil-Klima u
l-Ippjanar, wara konsultazzjoni mal-Awtorità tal-Ippjanar, għamel
dawn ir-regolamenti li ġejjin:-

Titolu.

L.S. 552.13.

1. It-titolu ta’ dawn ir-regolamenti hu Regolamenti tal-2020 li
jemendaw ir-Regolamenti dwar l-Ippjanar tal-Iżvilupp (Proċedura ta’
Applikazzjonijiet u d-Deċiżjoni Relattiva), u dawn ir-regolamenti
għandhom jinqraw u jinftiehmu ħaġa waħda mar-Regolamenti dwar l-
Ippjanar tal-Iżvilupp (Proċedura ta’ Applikazzjonijiet u d-Deċiżjoni
Relattiva) hawn iżjed ’il quddiem imsejħa "ir-regolamenti prinċipali".

Jemenda r-
regolament 12 
tar-regolamenti 
prinċipali.

2. Ir-regolament 12 tar-regolamenti prinċipali, għandu jiġi
emendat kif ġej:

(a) fis-subregolament (5) tiegħu, il-kliem "ikkomunikat
ir-rapport." għandhom jiġu sostitwiti bil-kliem "ikkomunikat ir-
rapport:" u minnufih wara għandu jiġi miżjud il-proviso ġdid li
ġej:

"Iżda li, f’każ ta’ applikazzjoni soġġetta għall-
proċess tal-Valutazzjoni tal-Impatti Ambjentali, il-perit u l-
applikant għandhom jiġu infurmati bir-rapport finali tal-
Awtorità għall-Ambjent u r-Riżorsi, maħruġ bħala parti
mill-proċess tal-Valutazzjoni tal-Impatti Ambjentali.";

(b) fil-paragrafu (a) tas-subregolament (6) tiegħu, il-
kliem "jew dokumenti; u" għandhom jiġu sostitwiti bil-kliem
"jew dokumenti;";

(ċ) fil-paragrafu (b) tas-subregolament (6) tiegħu, il-
kliem "tal-komunikażzjoni tar-rapport." għandhom jiġu sostitwiti
bil-kliem "tal-komunikazzjoni tar-rapport; u"; u

(d) minnufih wara l-paragrafu (b) tas-subregolament (6)
tiegħu, għandu jiġi miżjud dan il-paragrafu ġdid li ġej:

"(ċ) tkun infurmata dwar ir-rapport finali tal-
Awtorità għall-Ambjent u r-Riżorsi, maħruġ bħala parti
mill-proċess tal-Valutazzjoni tal-Impatti Ambjentali, f’każ
ta’ dawk l-applikazzjonijiet soġġetti għall-proċess tal-
Valutazzjoni tal-Impatti Ambjentali.".

Jemenda r-
regolament 13 
tar-regolamenti 
prinċipali.

3. Fil-paragrafu (a) tas-subregolament (4) tar-regolament 13
tar-regolamenti prinċipali, il-kliem "differit is-smigħ." għandhom jiġu
sostitwiti bil-kliem "differit is-smigħ:" u minnufih wara għandu jiġi
miżjud dan il-proviso ġdid li ġej:

"Iżda li, f’każ ta’ applikazzjoni soġġetta għall-proċess tal-
Valutazzjoni tal-Impatti Ambjentali, il-Bord tal-Ippjanar għandu
jagħti konsiderazzjoni wkoll lir-rapport finali tal-Awtorità għall-
Ambjent u r-Riżorsi, maħruġ bħala parti mill-proċess tal-
Valutazzjoni tal-Impatti Ambjentali.".

